
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেক মূষিকের যুদ্ধ
৯




চরণে রাখিয়া ভার বৃথা চাহে ত্রাণ।

ডুবে তার উঠে বীর, শ্বাস-গত প্রাণ॥

আঁকু বাঁকু করে আখু ডুবে তার উঠে।

অসাড় হইল অঙ্গ মুখে রক্ত ছুটে॥

নিরাশয় নীরাশয়ে হইয়া ফাঁফর।

মৃত্যুকালে কহে মূষা, ক্রোধে গর গর॥

“অরে রে বিশ্বাসঘাতী রাজ দুরাচার।

করিলি আমার প্রতি এই কুব্যাভার॥

ইহার উচিত ফল পাবি অচিরাৎ।

ফেলে পলাইলি দুষ্ট করে জলসাৎ॥

স্থলোপরি শক্তি তোর নাহি মম সম।

জলে জারি জুরি, তোর চাতুর বিষম॥

ভো দেবতাগণ! সাক্ষী তোমরা সকল।

কোথারে উন্দুরসেনা দিস্ প্রতিফল॥”
 এই কথা বলে বীর ছাড়ে দীর্ঘশ্বাস।

সেই সঙ্গে প্রাণ তার ত্যজে দেহ বাস॥

হেন কালে ফুলময় সেই হ্রদ তীরে।

ভ্রমণ কারণ মৃদু সায়াহ্ন সমীরে॥

আইল লেহন-সার বয়সে কিশোর।

দেখে যুবরাজ মরে করি ঘোর শোর॥

